
U skladu sa članom 106. i 213. Poslovnika o Skupštine Kantona Sarajevo, dostavljam: 

 

ZASTUPNIČKA INICIJATIVA 

 

Prema Ministarstvu z a  nauku, visoko obrazovanje i mlade 

 

Da se u okviru resornog ministarstva u tekućoj godini osiguraju sredstva u vrijednosti od 240.000 

KM, kako bi se opremile učionice u novoj zgradi Fakulteta zdravstvenih studija. 

 

OBRAZLOŽENJE: 

 

Kapitalni projekat "Rekonstrukcija, investiciono održavanje i opremanje građevine Fakulteta zdravstvenih 

studija UNSA" je dio programa javnih investicija Kantona Sarajevo u okviru projekta "Zeleni ekonomski 

razvoj". Provodi se s Razvojnim programom Ujedinjenih nacija (UNDP) u Bosni i Hercegovini, a započeo 

je 2020. i u završnoj je fazi. Procijenjena vrijednost projekta, bez opremanja, iznosi 6,5 miliona KM, a 

projekat je najvećim dijelom finansiran kreditnim zaduženjem Kantona Sarajevo u iznosu od skoro četiri 

miliona KM i vlastitih sredstva UNSA - Fakulteta zdravstvenih studija u iznosu od dva miliona KM.  

 

Fakultet zdravstvenih studija u Sarajevu trenutno pohađa oko 1.800 redovnih, vanrednih i diferenciranih 

studenata koji se školuju u okviru 5 studijskih programa: studij Sestrinstva, studij Fizioterapije, studij 

Radiološke tehnike, studij Medicinsko laboratorijske dijagnostike, studij Sanitarnog inžinjerstva. 

 

Imajući u vidu važnost gore navedenih zanimanja za naš zdravstveni sektor, kojem je hitno potreban novi 

kvalitetan kadar kao i važnost osiguranja kvalitetnih uslova za što bolje i efikasnije obrazovanje mladih 

ljudi koji će sutra imati bitnu ulogu u našem društvu, potrebno je, pored izgradnje nove zgrade Fakulteta 

zdravstvenih studija, što prije istu staviti u funkciju i na raspolaganje nastavnom kadru i studentima.  

 

Potrebna sredstva za opremanje učionica u novoj zgradi iznose cca 240.000,00 KM, što je, kada se 

uzme u obzir gore spomenuta višemilionska vrijednost projekta izgradnje zgrade Fakulteta, zaista 

mala cifra koju je zasigurno moguće osigurati. Stoga, iniciram prema Ministarstvo nauke, visokog 

obrazovanja i mladih da podrži ovu inicijativu kako bi nastavni kadar i studenti Fakulteta zdravstvenih 

studija Univerziteta u Sarajevu mogli u novu akademsku godinu konačno ući u svoje opremljene prostorije, 

čime bi se itekako poboljšao nastavni i obrazovni proces u ovoj instituciji. 

 

S poštovanjem, 

 

 

Jelena Pekić 

Zastupnica u Skupštini Kantona Sarajevo 


